
GOUVÈNÈ HOCHUL ANONSE DEZYÈM FAZ PWOGRAM TÈS WOUT POU PÈMI 
KONDUI KOMÈSYAL TWAYÈM PATI A POU REZOUD RATMAN CHOFÈ BIS AK 

KAMYON  
  

Antite piblik ak prive ki kalifye yo elijib pou patisipe kounye a  
  
  

Gouvènè Kathy Hochul te anonse jodi a kòmansman dezyèm faz plan li a pou pèmèt 
twazyèm pati yo ofri tès wout pou Pèmi Kondwi Komèsyal (Commercial Driver License 
CDL), sa ki elaji elijibilite pou antite piblik ak prive yo. Pwogram nan se youn nan yon 
seri etap Gouvènè a te pran pou diminye gwo mank chofè otobis ak kamyon yo. Nenpòt 
twazyèm pati ki kalifye kounye a elijib pou aplike pou sètifikasyon atravè Depatman 
Veyikil Motorize (Department of Motor Vehicles, DMV) a. Gouvènè Hochul te anonse 
faz pilòt pwogram nan mwa janvye, ki te pèmèt sèten ajans ak otorite yo travay avèk 
Depatman Veyikil Motorize a pou yo vin sètifye.  
  
"N ap fè plis pase jis ke mete pèmi kondui sou wout la — n ap kreye nouvo avni ki pral 
pèmèt New York kontinye bouje", Gouvènè Hochul te deklare. "Lè nou pèmèt 
twazyèm pati yo bay tès woutyè pou chofè kamyon ak otobis yo, nou pral fè timoun nou 
yo ale lekòl, fè machandiz enpòtan yo rive kote yo bezwen ale, ak plis ankò. 
Administrasyon mwen an angaje li pou l kontinye efò k ap abòde mank chofè komèsyal 
yo, sa k ap ede fè ekonomi eta a avanse."  
  
Pwochen faz sa a pral pèmèt nenpòt òganizasyon twazyèm pati ki kalifye nan Eta New 
York, tankou otobis lekòl, otobis touris, ak konpayi kamyon yo, pou yo administre tès 
wout pou pèmi kondui komèsyal yo. Efò sa a nan tout eta a vize abòde gwo mank chofè 
komèsyal yo nan ogmante kantite sit tès yo nan tout eta a epi redwi tan datant pou plis 
chofè komèsyal ki gen lisans yo kapab sou wout la pi vit.  
Apre yon pwogram pilòt ki pote siksè nan kòmansman ane sa a, ki te enplike plis pase 
yon douzèn administratè tès nan tout eta a, DMV ap franchi pwochen etap sa a pou 
ouvri elijibilite pou tout antite twazyèm pati ki elijib yo. DMV deja etabli yon sistèm 
fòmasyon ak siveyans solid pou asire ke fòmatè CDL kalifye yo administre tès woutyè 
yo san danje an konfòmite ak règleman eta ak federal yo.  
  
Ou ka jwenn aplikasyon an pou vin yon antite tès twazyèm pati, ki gen ladan opòtinite 
pou antite "lokasyon" yo, sou sitwèb DMV a.  

Komisè Depatman Veyikil ak Motè Eta New York la, Mark J.F. Schroeder, te 
deklare, "New York, tankou tout eta nan nasyon an, te sibi yon mank chofè komèsyal ki 
gen lisans, epi ekipe pa Gouvènè Hochul, nou menm nan DMV ap pran mezi pou 
chanje sa. Lè nou apwouve twazyèm pati sa yo pou yo fè tès wout komèsyal yo, n ap 
bay konpayi kamyon ak transpòtasyon yo zouti pou fè dènye chofè yo ki gen lisans ak 
kalifye pou travay pi vit. Chofè sa yo enpòtan anpil pou prèske tout aspè nan lavi nan 
New York nan chak kwen eta a, epi nou bezwen plis ladan yo. DMV pral pran tout mezi 
posib pou asire tès wout yo ke twazyèm pati yo administre yo byen fèt."  
  
Nouvo pwopozisyon sa a se youn nan anpil etap Eta a te pran sou direksyon Gouvènè 
Hochul. Ane pase a, Gouvènè Hochul te prezante yon varyete mezi pa plizyè ajans eta 
yo pou retire baryè yo ak rekrite plis chofè otobis lekòl yo.  
  
Nan kad efò sa a, DMV te akselere pwosesis pou achèvman CDL nan retire peryòd 
atant 14 jou ant tès pèmi ak tès sou wout la yo. Eta a ogmante kapasite tou pou 
administre tès woutyè yo epi, atravè koperasyon ak biwo DMV konte yo, pou ogmante 
kapasite tès pou egzamen ekri yo.  
  
Anplis de sa a, New York te ouvri nouvo sit Tès Chofè CDL nan fè patenarya avèk 
SUNY, Otorite Thruway, New York Racing Association ak Biwo Sèvis Jeneral Eta New 
York la pou itilize gwo teren sou plizyè sit pa yo pou tès sou wout la. Pou pèsonèl lekòl 
la ki aktyèlman gen yon CDL, Eta a te prepare tès akselere pou jwenn yon pèmi pou 
kondui ti bis ak bis yo tanporèman.  
  
Yo te amande Lwa sou Veyikil ak Sikilasyon (Vehicle and Traffic Law) an tou nan mwa 
me pou etabli yon pwogram fòmasyon CDL Tip A pou jèn adilt anndan eta Chanjman 
lwa a pèmèt DMV bay yon CDL Tip A pou yon moun ki gen 18, 19 oswa 20 ane. Yon 
CDL Tip A te elaji opòtinite travay pou jèn chofè yo e li te bay konpayi kamyon yo ki te 
fè fas ak yon mank chofè soulajman ki nesesè anpil. Yon CDL Tip A obligatwa pou 
kondwi machin konbinezon tankou traktè-trelè. Anvan sa, chofè ki poko gen 21 an 
kapab sèlman jwenn yon lisans komèsyal Tip B oswa Tip C.  
  
Nouyòkè yo ka jwenn plis enfòmasyon sou jwenn yon Pèmi Kondui Komèsyal epi 
chèche konnen kijan pou yo devni yon chofè otobis lekòl sou sitwèb DMV a.  

